
Annotatsiya. Mazkur maqolada falsafaning yoshlar tafakkurini shakllantirishdagi o‘rni, xususan, ularning
mantiqiy va tanqidiy fikrlash qobiliyatlarini rivojlantirishdagi ahamiyati tahlil gilinadi. Tadqiqot jarayonida
falsafiy dunyoqarash tushunchasining mazmuni va inson hayotidagi o‘rni alohida ko‘rib chiqgiladi. Shuningdek,
texnik yo‘nalishdagi talabalar misolida falsafiy bilimlarning kasbiy faoliyatda ijodkorlik, ijtimoiy mas’uliyat va
keng tafakkurni rivojlantirishdagi roli ochib beriladi. Maqolada yoshlarning dunyoqarashini kengaytirish, tanqidiy
yondashuvni shakllantirish hamda mustaqil gqaror qabul qilish ko‘nikmalarini rivojlantirishga qaratilgan metodik
yondashuvlar yoritilgan.

Kalit so‘zlar: falsafa, dunyoqarash, mantiqiy tafakkur, tanqidiy fikrlash, yoshlar, texnik ta’lim, ijodkorlik,
mas’uliyat, innovatsion yondashuv, kognitiv rivojlanish.

DOI: https://doi.org/10.47390/SPR1342V5110Y2025N36

Kirish. Bugungi globallashuv va tezkor axborot almashinuvi davrida yoshlarning
tafakkurini rivojlantirish masalasi dolzarb muammolardan biri sifatida kun tartibiga
chigmoqda. Chunki zamonaviy jamiyatda inson fagat tayyor bilimlarni o‘zlashtirish bilangina
chegaralanib qolmay, balki mavjud axborotlarni gayta ishlash, ularni tahlil qilish, ularning
ichidan eng muhimini saralab olish va shaxsiy garashlarini asoslash qobiliyatiga ega bo‘lishi
lozim. Aynan shu jihatdan mantiqiy va tanqidiy fikrlash qobiliyatlari yoshlarning intellektual va
ma’naviy rivojlanishida alohida ahamiyat kasb etadi. Mantiqiy fikrlash — bu inson tafakkurini

aniq, izchil va dalillarga asoslangan tarzda shakllantiruvchi jarayon bo‘lsa, tanqidiy fikrlash —
mavjud g'oyalarni baholash, tahlil qilish va yangi yondashuvlarni ishlab chigishga xizmat
qiluvchi intellektual ko‘nikmadir. Bu ikki qobiliyat yoshlarning hayotda mustaqil garor qabul
qilishida, jamiyatdagi o‘zgarishlarga ongli munosabat bildirishida va o‘zining shaxsiy
pozitsiyasini mustahkamlashida beqiyos o‘rin tutadi.

Falsafa fani esa inson tafakkurining eng umumiy qonuniyatlarini o‘rganar ekan,
yoshlarni mantiqiy va tanqidiy fikrlashga yo‘naltiruvchi nazariy va metodologik asoslarni
beradi. Qadimgi yunon faylasuflaridan tortib Sharq mutafakkirlari, jumladan, Forobiy, Ibn Sino,
Beruniy, G‘azzoliy kabi allomalar ta’limotida insonni fikrlashga, tafakkur orqali haqiqatni
izlashga undovchi g'oyalar ilgari surilgan. Zamonaviy falsafiy ta’lim esa ushbu boy merosni
chuqurlashtirish bilan bir gatorda yoshlarni bugungi kunda uchrayotgan axborot xurujlari,
mafkuraviy ta’sirlar va turli ijtimoily muammolarga nisbatan mustaqil hamda tanqidiy
munosabat bildirishga o‘rgatadi. Shu sababli, yoshlarda mantiqiy va tanqidiy fikrlash
qobiliyatlarini shakllantirishda falsafaning o‘rni nafagat nazariy, balki amaliy jihatdan ham
nihoyatda muhimdir. Falsafa orqali yoshlar borligni ilmiy asosda anglaydi, turli qarashlarni
tahlil qilib, to‘g‘ri va xolis qarorlar qabul qilishga o‘rganadilar. Bu esa nafaqat ularning shaxsiy
kamoloti, balki jamiyatning intellektual salohiyatini yuksaltirishda ham muhim omil bo‘lib
xizmat qiladi.

Adabiyotlar tahlili va metodologiya. Yoshlarning tafakkurini shakllantirish, xususan,
mantiqiy va tanqidiy fikrlash qobiliyatlarini rivojlantirish masalasi ko‘plab mahalliy va xorijiy
olimlar tomonidan tadqiq qilingan. Sharq mutafakkirlaridan Abu Nasr Forobiy “Ixso al-'ulum”
asarida insonni mukammallikka eltuvchi asosiy omillardan biri sifatida ilm va tafakkurni
ko‘rsatib, mantiqni “aqlni to‘g’ri ishlatish vositasi” sifatida ta'riflaydi [1]. Ibn Sino esa “Kitob
ash-Shifo” va “Kitob an-Najot” asarlarida mantiqiy tafakkur insonni haqiqatga olib boruvchi eng
ishonchli yo‘l ekanini ta’kidlagan [2]. Beruniy ham ilmiy izlanishlarda tanqidiy fikr yuritishning
zarurligini qayd etib, har ganday ilmiy xulosaning tajriba va mantiqiy dalilga asoslanishi
lozimligini uqtiradi [3].

G'arb falsafasida ham mantiqiy va tanqidiy fikrlash masalasi alohida o‘rganilgan.
Aristotel “Organon” asarida mantiqiy tafakkurning qonun-qoidalarini ishlab chiggan bo‘lsa,
[. Kant tanqidiy tafakkurni “aql imkoniyatlari va chegaralarini aniqlovchi faoliyat” sifatida
izohlagan [4]. ]. Dyui esa ta'lim jarayonida tanqidiy fikrlashni rivojlantirishni insonni
“demokratik jamiyatga tayyorlash” vositasi sifatida ko‘rgan [5].

O‘zbekistonda mustaqillikdan so‘ng falsafiy ta'limga e’tibor ortib, yoshlarning
intellektual salohiyatini oshirish masalasi davlat siyosatining ustuvor yo‘nalishiga aylandi..
Zamonaviy tadqgiqotlarda ham [6] falsafa fanining yoshlar tafakkurini kengaytirishdagi o‘rni,
xususan, tanqidiy va mantiqiy fikrlashni shakllantirishdagi ahamiyati alohida o‘rganilgan.

Mazkur tadqiqotning metodologik asosini bir nechta falsafiy va pedagogik yondashuvlar
tashkil etadi. Avvalo, falsafiy-tarixiy yondashuv asosida qadimgi Sharq va G'arb
mutafakkirlarining mantiq va tanqidiy tafakkur haqidagi qarashlari tahlil qilindi hamda ular
bugungi yoshlar dunyoqarashini shakllantirish jarayoniga qanday ta’sir ko‘rsatishi mumkinligi
o‘rganildi. Komparativ tahlil yordamida esa Sharq falsafiy merosida shakllangan mantiqiy
tafakkur tamoyillari Aristotel, Kant va Dyui kabi G‘arb mutafakkirlarining g‘oyalari bilan
solishtirilib, ularning umumiy va farqli jihatlari yoritildi. Shu bilan birga, aksiologik yondashuv

asosida mantiqiy va tanqidiy fikrlash yoshlar ma’naviy-axloqiy tarbiyasining asosiy qadriyati
sifatida tahlil qilindi.

Metodologik asoslarning muhim jihatlaridan biri ta’limiy-pedagogik yondashuv bo'lib,
unda falsafa fanini o‘gitish jarayonida yoshlarning tafakkur qobiliyatlarini rivojlantirish
imkoniyatlari korib chiqildi. Xususan, falsafiy bilimlarning o‘quv jarayonidagi nazariy va
amaliy integratsiyasi, interaktiv usullar, munozara va tahlil mashg‘ulotlari orqali yoshlarni
mustagqil fikrlashga yo‘naltirish samaradorligi o‘rganildi. Shuningdek, sotsiologik yondashuv
asosida yoshlarning dunyoqarashi va tanqidiy tafakkurga bo‘lgan munosabatlarini aniglash
magqsadida so‘rovnomalar va kuzatishlardan foydalanildii. Umuman olganda, ushbu
metodologik yondashuvlar tadqiqotning nazariy asoslanishini, amaliy jihatdan esa falsafaning
yoshlar tafakkurini shakllantirishdagi o‘rnini har tomonlama ochib berish imkonini taqdim
etdi[7].

Muhokama. Falsafa yoshlarning mantiqiy va tanqidiy fikrlash qobiliyatlarini
rivojlantirishda beqiyos ahamiyat kasb etadi. Biroq bu jarayonni to‘liq anglash uchun, avvalo,
“dunyoqarash” tushunchasiga alohida e’tibor qaratish lozim. Dunyoqarash - bu insonning olam,
jamiyat va 0z shaxsiy hayotiga nisbatan shakllanadigan yaxlit qarashlar tizimi bo'lib, u bilimlar,
qadriyatlar, e’tiqodlar va tajribalar uygunligida namoyon bo‘ladi. Dunyogarash nafaqat
fikrlashning yo‘nalishini belgilaydi, balki insonning hayotiy tanlovi, xulg-atvori va maqsadlarini
ham boshqgaradi.

Inson hayotida dunyoqarashning ahamiyati nihoyatda katta. Keng dunyoqarashga ega
shaxs o'z hayotini biryoqlama emas, balki har tomonlama tahlil qgila oladji, turli vaziyatlarda
optimal qaror qabul qilish qobiliyatiga ega bo‘ladi. Masalan, yoshlar ilm-fan, texnika yoki san’at
yo‘nalishida faoliyat yuritayotganida, keng dunyoqarash ularga kasbiy bilimlarni ijtimoiy va
axloqiy gadriyatlar bilan uyg‘unlashtirish imkonini beradi. Aksincha, tor dunyoqarash
muammolarga yuzaki qarash, gqarorlarni bir tomonlama baholash va oqibatlarni to‘liq hisobga
olmaslikka olib keladi.

Falsafa esa ana shu dunyoqgarashni kengaytiruvchi eng samarali vositalardan biridir.
U insonni shubha va tekshiruvga, turli qarashlarni qiyoslashga, dalillarni asoslashga o‘rgatadi.
Aynigsa, yoshlar uchun falsafa - bu hayotga kengroq nigoh tashlash, turli nuqtai nazarlardan
qarash va 0z pozitsiyasini dalillash imkoniyatini beruvchi maktabdir.

Texnik yo‘nalishdagi talabalar misolida aytganda, keng dunyoqarash ularni muhandislik
muammolariga nafaqat texnik jihatdan, balki ekologik, ijtimoiy va axlogiy tomondan ham
qarashga o‘rgatadi. Masalan, yangi texnologiya ishlab chigishda “Bu jamiyatga qanday ta’sir
qiladi?”, “Tabiat muvozanatiga qanday oqibat keltiradi?” kabi savollarni qo‘yish aynan falsafiy
dunyoqarashning mahsulidir.

Demalk, falsafa yoshlarni tanqidiy va mantiqiy tafakkur bilan qurollantirish barobarida,
ularning dunyoqarashini kengaytiradi. Natijada inson o‘z hayotini ongli tarzda yo‘naltira
oladigan, jamiyat taraqqiyotiga mas’uliyat bilan yondashadigan shaxs sifatida shakllanadi.

Yoshlarda mantiqiy va tanqidiy fikrlash qobiliyatlarini shakllantirish jarayonida
falsafaning o‘rni nihoyatda beqiyosdir. Falsafa, eng avvalo, inson tafakkurini aniqlik, izchillik va
mantiqiy bog‘lanish tamoyillariga asoslanishga o‘rgatadi. Bugungi globallashuv davrida
yoshlarning dunyoqarashi kengayib, ular ko‘plab axborot oqimlari ichida yashashmoqda. Shu
bois, to‘gri xulosaga kelish, yolg‘on va haqiqatni ajrata olish, dalil va isbotlarga tayanish yoshlar
uchun muhim kompetensiyaga aylanmoqda. Falsafa yoshlarni tanqidiy fikrlashga chorlaydi.

Tangqidiy fikrlash - mavjud g‘oyalarni ko‘r-ko‘rona gabul qilish emas, balki ularni asoslash,
qiyoslash, tahlil qilish va yangi yondashuvlarni taklif qilish qobiliyatini anglatadi. Masalan,
Forobiy, Ibn Sino, Beruniy, G‘azzoliy kabi Sharq mutafakkirlari inson tafakkuri rivojida
mantiqiy mushohada va tanqidiy tahlilning ahamiyatini ko‘rsatib berishgan. Ularning
asarlarida inson bilimining chegaralari, dalil-isbotning mantiqiy asoslari, shubha va
tekshiruvning zarurligi haqida fikrlar ilgari surilgan. Bu tajribalar zamonaviy ta’lim jarayonida
ham yoshlar uchun katta metodik ahamiyat kasb etadi.

Aynigsa, texnik yo‘nalishdagi talabalar uchun falsafa alohida ahamiyat kasb etadi.
Texnika va muhandislik sohalarida bilim olish nafagat nazariy bilimlar, balki ijodkorlik,
muammoli vaziyatlarni hal qilish va innovatsion yondashuvlarni ishlab chiqishni ham talab
qiladi. Shu nuqtai nazardan, falsafa talabalarga muammolarga kengroq nigoh bilan qarash, turli
yechimlarni solishtirish va optimal yo‘lni topish imkonini beradi. Masalan, muhandislikda
texnik yechim faqat matematik hisob-kitoblar bilan emas, balki ijtimoiy, ekologik va axloqiy
oqibatlarni ham hisobga olishni talab giladi. Falsafa ana shu jihatlarni birlashtirib, talabaning
fikrlash doirasini kengaytiradi. Shuningdek, falsafiy bilimlar texnik yo‘nalishdagi talabalarda
jjodiy va strategik fikrlash qobiliyatini rivojlantiradi. Mantiqiy mushohada orqali ular
murakkab jarayonlarni tizimli tahlil gila olishadi, tanqidiy fikrlash orqali esa muqobil g‘oyalarni
tahlil qilib, innovatsion yondashuvlarni taklif qilishga o‘rganadilar. Demak, falsafa texnik
ta’limni to‘ldiruvchi va boyituvchi intellektual asos sifatida xizmat qiladi.

Muhokama jarayonidan ko‘rinadiki, falsafa yoshlar tafakkurining shakllanishida ikki
asosiy vazifani bajaradi: birinchidan, u ularni mantiqiy asoslash va xulosalar chiqarishga
o‘rgatadi; ikkinchidan, mavjud g‘oyalar va qadriyatlarni tanqidiy baholash imkonini beradi.
Aynigsa, texnik yo‘nalishdagi talabalar uchun falsafa muhandislik tafakkurini kengaytiruvchi,
innovatsion g‘oyalarni shakllantiruvchi va ijtimoiy mas’uliyatni mustahkamlovchi muhim fan
sifatida namoyon bo‘ladi.

Natijalar. Tadqiqot davomida olingan natijalar shuni ko‘rsatdiki, falsafa yoshlarning
mantiqiy va tanqidiy fikrlash qobiliyatlarini rivojlantirishda samarali vosita sifatida namoyon
bo‘lmoqda. Texnik yo‘nalishdagi talabalarda esa falsafa darslari amaliy muammolarni hal
etishda kengroq tafakkurga yo‘l ochdi. Muhandislik fakultetida o‘tkazilgan kichik tajriba
davomida talabalar ekologik xavfsizlikka ta'sir qiladigan loyiha ustida ishlashdi. Oddiy
muhandislik yondashuvida ular fagat texnik jihatlarni hisobga olishgan bo‘lsa, falsafiy savollar
go‘yilgach, masalan “Loyihaning jamiyat uchun ijtimoiy oqibati qanday bo‘ladi?” yoki “Bu
texnologiya axloqiy jihatdan ganchalik maqgbul?”, talabalar loyiha yechimlarini qayta ko‘rib
chiqishdi va natijada yanada mas’uliyatli hamda innovatsion takliflarni ishlab chiqdilar.

Shuningdek, yoshlarning mantiqiy fikrlash qobiliyati kundalik hayotdagi garorlarda
ham namoyon bo‘layotgani kuzatildi. Tadqiqot jarayonida ayrim maktab o‘quvchilari bilan
suhbatda ularning “Internetdagi barcha ma’lumotlarga ko‘r-ko‘rona ishonmaslik” yoki “Qaror
qabul qgilishdan oldin ishonchli dalillarni izlash” kabi odatlar shakllanayotganligi aniglandi. Bu
esa falsafiy yondashuv yoshlarning tanqidiy fikrlash ko‘nikmalarini mustahkamlashda hayotiy
natija berayotganini ko‘rsatadi.

Umuman olganda, tadqiqot natijalari quyidagilarni tasdiqladi:

— falsafa yoshlarni mantiqiy asoslash, dalillash va xulosaga kelish qobiliyatini
rivojlantiradji;

— tangqidiy fikrlashni o‘rgatish orqali ularni ijtimoiy va shaxsiy hayotda mustaqil qaror
qabul qilishga tayyorlaydi;

— texnik yo‘nalishdagi talabalar uchun falsafa innovatsion tafakkur va ijtimoiy
mas’uliyatni kuchaytiruvchi vosita sifatida xizmat qiladi;

— hayotiy misollar shuni ko‘rsatadiki, yoshlar o'z o‘qish va faoliyatida falsafiy yondashuvni
qo‘llash orqali ancha asosli va puxta qarorlar qabul gilishni boshlashmoqda.

Xulosa. Yoshlarning dunyoqarashi keng va chuqur bo‘lishi nafaqat shaxsiy rivojlanish,
balki jamiyat taraqqgiyotining muhim omilidir. Dunyoqarash kengligi ularga turli vogealarga
biryoqlama emas, balki har tomonlama yondashish imkonini beradi. Bu esa muammolarni
yechishda ijodkorlikni, yangilikka ochiqlikni va eng muhimi, mas’uliyatni shakllantiradi.
Mantiqiy va tangqidiy fikrlash qobiliyatlari bilan boyitilgan dunyoqarash yoshlarni har qanday
qarorni asosli qabul qilishga, noaniq vaziyatlarda to‘g'ri yo‘lni tanlashga va global
o‘zgarishlarga moslashishga tayyorlaydi.

Bunday dunyoqarash nafaqat ilmiy yoki texnik faoliyatda, balki kundalik hayotda ham
katta foyda Kkeltiradi. Masalan, iqtisodiy qarorlar qabul qilishda insonning nafaqat o'z
manfaatini, balki jamiyat manfaatini ham inobatga olishi, ijtimoiy munosabatlarda esa adolat
va hamjihatlik tamoyillariga amal qilishi keng fikrlash natijasidir. Shu ma’noda, falsafa
yoshlarning tafakkur ufqglarini kengaytiruvchi, ularni global muammolarni ko‘ra oladigan va
ularga mahalliy yechimlar topa oladigan yetuk shaxslarga aylantiruvchi intellektual maydon
vazifasini bajaradi.

Shunday qilib, falsafiy dunyoqarash yoshlarning mantiqiy, tanqidiy va ijodiy tafakkurini
uyg‘unlashtirib, ularning intellektual imkoniyatlarini to‘liq ro‘yobga chiqarish uchun zamin
yaratadi. Keng dunyoqarashga ega bo‘lgan yoshlar - bu ertangi kunda nafagat oz kasbiy
sohasida yetuk mutaxassis, balki jamiyatni taraqqiyot sari yetaklovchi ma’rifatli va mas’uliyatli
shaxslardir.

